
				এই পাতাটির মুদ্রণ সংশোধন করা প্রয়োজন। 
8 বঙ্গের বাহিরে বাঙ্গালী। "
কাশীখণ্ডে ও ভক্তি-রত্নাকর গ্রন্থে উল্লিখিত দেখা যায়। * কথিত আছে। এখানে যে সকল মৈথিল ও উৎকল ব্ৰাহ্মণ আসিয়া উপনিবেশ স্থাপন করিয়াছেন। উহাদের পূৰ্বপুরুষগণের অনেকেই মিথিলা ও উৎকলে উপনিবিষ্ট হইবার পূৰ্ব্বে বঙ্গদেশে বাস করিতেন। বাঙ্গালী ব্ৰাহ্মণ সম্প্রদায়ের মধ্যে রাঢ়ীয়, বারেন্দ্ৰ, পাশ্চাত্য বৈদিক, দাক্ষিণাত্য বৈদিক প্রভৃতি বিভিন্ন শ্রেণী দৃষ্ট হয়। কাশীর গঙ্গাপুত্রদিগের মধ্যে অনেকেই পূর্বে পূর্ববঙ্গের “হােসেনী ব্ৰাহ্মণ” ও গৌড়ীয় “মড়ীপোড়া বামুন” আখ্যা প্ৰাপ্ত সম্প্রদায় হইতে আসিয়া মিশিয়াছেন। কিন্তু বাঙ্গালী উপনিবেশের ধারাবাহিক ইতিহাস না থাকায় ঠিক কোন সময় কোন সুত্রে কে কে আসিয়া কাশীবাসী হইয়াছিলেন অথবা কোন সম্প্রদায় কবে এখানে উপনিবেশ স্থাপন করিয়াছিলেন তাহা নিঃসন্দেহে বলা যায় না । সুতরাং ইতস্ততঃ বিক্ষিপ্ত কাহিনী ও গ্ৰন্থপত্রের উল্লেখ হইতে যে সকল প্ৰসিদ্ধ বাঙ্গালীর পরিচয় আমরা প্ৰাপ্ত হই তাহাতেই তৃপ্তিলাভ করিতে হয় । খৃষ্টীয় দশম ও একাদশ শতাব্দীতে বঙ্গে পালবংশীয় রাজগণের প্রভাব বিস্তৃত হয়। এই সময় কাশী পালরাজ্যভুক্ত হইয়াছিল। গৌড়াধীপ বৌদ্ধ মহীপালপ্রদত্ত এবং সারনাথে প্রাপ্ত একখানি শিলালিপিতে বারাণসীর পালরাজ্য স্থাপনের কাহিনী প্ৰাপ্ত হওয়া যায়। দ্বাদশ শতাব্দীর প্রথমাংশে গৌড়াধীপ লক্ষ্মণসেন দিল্লীতে দশবৎসর রাজত্ব করিয়াছিলেন বলিয়া ঐতিহাসিকগণ কর্তৃক উল্লিখিত হইয়াছে। তিনি বারাণসী প্ৰয়াগ এবং শ্ৰীক্ষেত্রে বিজয়স্তম্ভও স্থাপন করিয়াছিলেন । সুতরাং এই সময় বাঙ্গালী রাজার রাজধানী কাশীতে যে বহু বাঙ্গালীর আবির্ভাব হইয়াছিল তাঁহাতে সন্দেহ নাই। ত্ৰয়োদশ শতাব্দীতে কেন্দুবিল্লের অমর কবি জয়দেব গোস্বামী তীর্থভ্ৰমণব্যাপদেশে কিছুকাল কাশীপ্রবাসী হন। চতুৰ্দশ শতাব্দীতে ভট্টনারায়ণবংশজ স্বনামখ্যাত মনুটীকাকার কুলুকভট্ট কাশীধামে বসিয়া মনুসংহিতার টীকা প্ৰণয়ন করেন। তিনি যে বাঙ্গালী ছিলেন তাহা তীহারই প্রণীত উক্ত ব্যাখ্যাগ্রন্থনিবন্ধ নিম্নোদ্ভুত শ্লোক হইতে জানা যায় ; ; রাজা উদয়নারায়ণ, রাজা কংশনারায়ণ ও পুঠিয়ার ভূম্যধিকারিগণ এই



"নয়ন ভাস্কর হালিসহর গ্রামে ছিল”-ভক্তিরত্নাকর, ১০ তরঙ্গ । t indian Antiquary Vol. xiv, p. 40.


	"গৌড়ে নহ্মনবাসিনাদি সুজনৈবন্দ্যে বরেল্ল্যাং কুলে

त्रैभंझारिकदृष्छ ख्मः कूढूक्ष्डाख्व९ ।

